
SUN焦點：少數族裔求職難

在深水埗從事搬運工作的，不乏少數族裔人士。香港融樂會署理總幹事葉皓羚指，少數族裔在
港求職困難重重，為了餬口，不少人只好選擇這類低門檻、低收入的工作。

中文差多做搬運保安

葉表示，其實少數族裔不一定便是低學歷，只是香港的工作環境不利他們，「例如香港嘅職業
環境，其實係以廣東話為主，而佢哋喺學校得唔到足夠中文支援，最後因為中文差，融入唔到
大部分職場，只好選擇呢啲低技術工作。」

她續指，少數族裔的非技術工作人口遠高於平均數，「全港就業人口入面，只有百分之十九係
非技術工人，但係巴基斯坦就有百分之三十六，尼泊爾更加有百分之四十二。」另外，亦有不
少人在祖國畢業後，學歷不被香港承認，「喺無辦法之下，佢哋惟有做搬運、保安呢類無咩學
歷要求嘅工。」

